
Dikjarazzjoni bil-miktub dwar is-sentenza ta' ħabs mogħtija lill-attivist Tibetan Karma 
Samdrup

Il-Parlament Ewropew,

– wara li kkunsidra l-Artikolu 123 tar-Regoli ta' Proċedura tiegħu,

A. billi fil-25 ta' Ġunju 2010 l-Qorti Popolari fil-provinċja ta' Xinjiang ikkundannat lis-
soċjoloġist u ħaddiem soċjali Tibetan Karma Samdrup għal 15-il sena ħabs u għall-
privazzjoni tad-drittijiet politiċi tiegħu,

B. billi Karma Samdrup kien ittella' l-qorti bl-akkuża ta' 'serq ta' oqbra antiki' – akkuża li 
kienet diġà twaqqgħet fl-1998 minħabba nuqqas ta' provi,

C. billi Karma Samdrup u ħutu, Rinchen Samdrup u Chime Namgyal, ġew ittorturati għal 
għadd ta' xhur, billi urtaw lill-awtoritajiet f'Chamdo minħabba li akkużaw lil uffiċjali tal-
Uffiċċju tas-Sigurtà Pubblika lokali li organizzaw sessjonijiet ta' kaċċa illegali għal 
annimali f'periklu ta' estinzjoni,

D. billi dawn is-sentenzi huma parti minn mewġa ġdida ta' arresti u proċessi li għandhom fil-
mira tagħhom, għall-ewwel darba mir-Rivoluzzjoni Kulturali, lill-intellettwali, l-attivisti u 
l-artisti Tibetani,

1. Jistieden lill-awtoritajiet Ċiniżi jeħilsu lil Karma Samdrup u lil ħutu minnufih u jitlob li l-
każ ta' Karma Samdup jiġi eżaminat mill-ġdid minn qorti indipendenti;

2. Jistieden liċ-Ċina tonora l-obbligi tagħha rigward id-drittijiet tal-bniedem;

3. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kunsill, lill-Kummissjoni u lill-parlamenti tal-Istati Membri.


